
Ariketa hauek |kasbileko 2040722 atazan aurkituko dituzu

1- Entzun aurretik

1.1 Haserrealditik ateratzen

}ﬁ Y% & Jon eta Jonek haserrealdi sakona izan zuten
aurreko atalean (hemen entzun dezakezu) eta
gaurkoan, egoerari buelta nola eman ari direla entzungo
dituzu. Erantzun galderei:

1. Zein bide erabiliko dute zure ustez? Aukeratu bat
edo zeurea proposatu

[] Posta elektronikoz gutun hunkigarriak idatziko
dizkiote elkarri

[] Aurrez aurreko elkarrizketa luze bat izango dute

[] Telefonoz hitz egingo dute

[] Watsappez jardungo dute mezu laburrak elkarri bidaltzen

[] zain geratuko dira gaiaz hitz egiteko aukera berriro sortu arte

[ Larrua jotzen konponduko dute dena

[] Skype bidez hitz egingo dute

Besterik?

2. Zergatik uste duzu erabaki dutela bide hori erabiltzea? Nork emango du lehen pausoa zure
ustez?

© Adibideari erreparatu zure iritzia eman aurretik:

“Nik uste dut aurrez aurre hitz egitea erabakiko dutela. Hori iruditzen zait niri gauzak konpontzeko
modurik egokiena. Izan ere, bestearen begietara begiratuta edo bere keinuak ikusita gauzak errazago
ulertzen direla pentsatzen dut eta sarritan hitzez esan ezin ditugun kontuak hobeto adierazten dira.
Dena dela, bide horrek ahalegin handiagoa eskatzen duenez, azkenean, telefono dei batekin
konponduko dute dena eta lehen pausoa emango duena Jone izango dela iruditzen zait; normalean
neskak hobeto moldatzen dira eta emozio kontuetan”

1.2 Elkarri kontatu
Ca& R Partekatu zure ikaskidearekin ﬁariketan egindakoa (zer aukeratu duzun eta arrazoia).

Ondoren, eman horren berri taldeari. Zer pentsatu duzue gehienok?

2- Entzun bitartean

2.1 Konponbidea

3 C& Z° B Entzun elkarrizketa zein bide aukeratu duten ezagutzeko. Jaso ezazu zure ustez zergatik
jokatu duten horrela. Partekatu ikaskidearekin. Ados al zaudete?

2.2 Ekaitzaren ostean...

() "% 8 Jon eta Jone luze aritu
dira besteak zer pentsatuko ote
duen, edo nola asmatu esan behar
dutenarekin. Irakurri baieztapenak
eta adierazi Joni ala Joneri ote
dagozkien.

Jon | Jone

Bestea oraindik haserre dagoela pentsatzen du oso mezu laburra bidali diolako

Ez dauka hitz egiteko gogorik

Aurreko egunean pasatu egin zela pentsatu arren, ez dauka barkamena eskatzeko
asmorik

Bera izaten da gogorrarena egiten ibiltzen dena

Bere bizitza berehala antolatu zuen banaketa eta gero

Atzerrira joanda errazagoa da bizitza berria egitea

Iraganean gertatutakoari buelta ematen saiatu behar dutela pentsatzen du

Esan nahi zituen gauza asko ez ditu esan

Ez zuen serio esan iragana gaindiezina denik

Bizitza pentsatzen baina esaten ez diren gauzez beteta dagoela pentsatzen du

3- Entzun ondoren

3.1 Zer gertatuko ote da?

G 58 35 “The note” film laburra ikusiko duzue eta, taldeka, eszena bakoitzean gertatuko denari
buruzko aurreiritziak edo usteak eraiki behar dituzue. Horretarako:
1. lrakasleak filma zatika jarriko dizue
2. Zatia ikusi eta taldean erabakiko duzue zer gertatuko den
3. Taldeko batek kontatuko die gainerako taldeei zer pentsatu duzuen (txandaka egingo duzue)
4. lIrakasleak jarriko du eszena hori zuen hipotesiekin alderatu dezazuen eta hurrengoari ekingo
diozue, bideo osoa amaitu arte.
5. Nahiizanez gero, istorioari jarraipena eman diezaiokezue taldean.

© Adibide hauek zuen hipotesiak egiteko lagungarriak izan daitezke

Baliteke + -t(z)ea: Baliteke aurretik elkar ezagutzea eta

Geroaldia: orain berriro elkartuko dira...

Agian, beharbada...: Agian neskak ez dio ezer idatzi

Hipotetikoa (-ko/-go + lehenaldia): Pentsatu du bere ondoan eseriko zela...
Baldintza + ondorioa: bere ondoan esertzen ez bada mutila beregana joango da
litekeena da + -tzea: litekeena da neskak mutila ez agurtzea eta...

Badirudi + -(e)la: badirudi neska oso haserre dagoela

-ren ustez...: nire ustez mutila triste dago eta horregatik nahi du...

ote + lehenaldia: zerbait esango ote zion horrela jartzeko

Baietz...: Baietz telefonoz deitu!




